Հ Ի Մ Ն Ա Վ Ո Ր ՈՒ Մ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆ, ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ  ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՎԵՐԱԲԵՐՅԱԼ

1. Իրավական ակտի անհրաժեշտությունը 

«Հայաստանի Հանրապետության 2016 թվականի պետական բյուջեում փոփոխություն, վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարությանն առընթեր պետական եկամուտների կոմիտեին գումար հատկացնելու մասին» ՀՀ կառավարության որոշման նախագծի ընդունման անհրաժեշտությունը բխում է Հայաստանի Հանրապետության վարչապետի 2016 թվականի ապրիլի 15-ի N 03/01.1/1156-16 հանձնարարականից՝ նպատակ ունենալով աջակցություն ցուցաբերել պատերազմական իրադարձությունների հետևանքով Հայաստանի Հանրապետությունում բնակվող բազմաթիվ սիրիահայերին:

2. Ընթացիկ իրավիճակը և առկա խնդիրները

Պատերազմի հետևանքով Սիրիայի Արաբական Հանրապետության` ազգությամբ հայ քաղաքացիների համար ստեղծված ծանր ֆինանսական իրավիճակի հետ կապված խնդրի լուծման նպատակով Հայաստանի Հանրապետության կառավարության 2013 թվականի հոկտեմբերի 31-ի N 1199-Ա որոշմամբ սիրիահայերի համար սահմանվել են որոշակի արտոնություններ: Մասնավորապես, հնարավորություն է ընձեռվել Սիրիայի Արաբական Հանրապետության ազգությամբ հայ քաղաքացիներին` 2012 թվականի հուլիսի 1-ից հետո «Ժամանակավոր ներմուծում» մաքսային ռեժիմով Հայաստանի Հանրապետություն ներմուծված ԱՏԳ ԱԱ 8702 և 8703 ծածկագրերին դասվող ապրանքների նկատմամբ կիրառված «Ժամանակավոր ներմուծում» մաքսային ռեժիմի ժամկետները երկարաձգել մեկ տարով՝ մինչև 2014 թվականի դեկտեմբերի 31-ը: Այնուհետև, հիշյալ ժամկետը Հայաստանի Հանրապետության կառավարության 2014 թվականի նոյեմբերի 13-ի N 1263-Ա որոշմամբ երկարաձգվել է դարձյալ մեկ տարով՝ մինչև 2015 թվականի դեկտեմբերի 31-ը:
Եվրասիական տնտեսական միությանը Հայաստանի Հանրապետության անդամակցությամբ պայմանավորված օրենսդրական ակտերում սահմանված դրույթների համաձայն` ֆիզիկական անձանց (այդ թվում` Սիրիայի Արաբական Հանրապետության` ազգությամբ հայ քաղաքացիների) կողմից անձնական օգտագործման տրանսպորտային միջոցների ժամանակավոր ներմուծման հետ կապված հարաբերությունները կանոնակարգվում են Մաքսային միության մաքսային  սահմանով  ֆիզիկական  անձանց  կողմից  անձնական օգտագործման ապրանքների   տեղափոխման  և   դրանց   բացթողման   հետ   կապված  մաքսային գործառնություններ իրականացնելու կարգի մասին 2010 թվականի հունիսի 18-ի համաձայնագրում (այսուհետ` Համաձայնագիր) ամրագրված դրույթներով: Համաձայնագրի N3 հավելվածով հաստատված ցանկի 22-րդ կետի համաձայն` մաքսային վճարումների կատարումից ազատվում են օտարերկրյա պետության տարածքում գրանցված անձնական օգտագործման տրանսպորտային միջոցները, որոնք ժամանակավորապես ներմուծվում են ԵՏՄ մաքսային տարածք օտարերկրյա ֆիզիկական անձանց կողմից ցանկացած միջոցով՝ այդ տարածքում իրենց ժամանակավոր, սակայն ոչ ավելի, քան մեկ տարի գտնվելու ընթացքում:
Այսպիսով, առաջնորդվելով Համաձայնագրի դրույթներով՝ 2016 թվականի հունվարի 1-ից առ այսօր Հայաստանում բնակվող սիրիահայերի համար դեռևս խնդրահարույց են «Ժամանակավոր ներմուծում» մաքսային ռեժիմով (մաքսային ընթացակարգով) Հայաստանի Հանրապետություն ներմուծված իրենց անձնական օգտագործման ավտոմեքենաների մաքսային ձևակերպման հետ կապված ֆինանսական ծախսերը և Հայաստանի Հանրապետություն ներմուծված ավտոմեքենաների մաքսային ձևակերպման հետ կապված հարցը մնում է չկարգավորված:
   
3. Կարգավորման նպատակը և բնույթը

Սիրիայի Արաբական Հանրապետությունից 2012թ. հուլիսի 1-ից հետո «Ժամանակավոր ներմուծում» մաքսային ռեժիմով (մաքսային ընթացակարգով) ՀՀ ներմուծված ԱՏԳ ԱԱ 8702 և 8703 ծածկագրերին դասվող ապրանքների մաքսային ձևակերպման հետ կապված ՀՀ ԿԱ պետական եկամուտների կոմիտեի ավտոմատ հայտարարագրման համակարգում առկա տեղեկատվությունը հիմք ընդունելով, ինչպես նաև հաշվի առնելով Սիրիայի Արաբական Հանրապետությունից «Ժամանակավոր ներմուծում» մաքսային ռեժիմով (մաքսային ընթացակարգով) ՀՀ ներմուծված և ՀՀ կառավարության 2013 թվականի հոկտեմբերի 31-ի N1199-Ա որոշմամբ սահմանված արտոնությունից  օգտված Սիրիայի Արաբական Հանրապետության` ազգությամբ հայ քաղաքացիների կողմից վերաարտահանված տրանսպորտային միջոցները և ապագայում ՀՀ ներմուծման վերաբերյալ տեղեկատվության բացակայությունը, այժմ Հայաստանի Հանրապետությունում գտնվող խնդրո առարկա տրանսպորտային միջոցների «Բացթողնում` ներքին սպառման համար» մաքսային ընթացակարգով հայտարարագրման դեպքում կառաջանա մաքսային վճարների վճարման պարտավորություն 233,365.0 հազ. դրամի չափով, որից` մաքսատուրքի մասով` 65,272.0 հազ. դրամ, ավելացված արժեքի հարկի մասով` 143,598.0 հազ. դրամ, բնապահպանական վճարի մասով` 22,353.0 հազ. դրամ, մաքսավճարի մասով` 2,142.0 հազ. դրամ: 
«Հայաստանի Հանրապետության` «Եվրասիական տնտեսական միության մասին» 2014 թվականի մայիսի 29-ի պայմանագրին միանալու մասին» 2014թ. հոկտեմբերի 10-ի պայմանագրի (այսուհետ` Պայմանագիր) անբաժանելի մաս հանդիսացող 3-րդ հավելվածի 24-րդ կետի համաձայն, մասնավորապես` այն ապրանքները, որոնք Հայաստանի Հանրապետությունում մինչև Պայմանագիրն ուժի մեջ մտնելը ձևակերպված են եղել «Ժամանակավոր ներմուծում» մաքսային ռեժիմով, Պայմանագիրն ուժի մեջ մտնելու օրվանից ճանաչվում են որպես «Ժամանակավոր ներմուծում» մաքսային ընթացակարգով ձևակերպված ապրանքներ: Այդ ապրանքների նկատմամբ կիրառվում են Մաքսային միության մաքսային օրենսգրքի (այսուհետ՝ Օրենսգիրք), Եվրասիական տնտեսական միության իրավունքի մասը կազմող՝ մաքսային իրավահարաբերությունները կարգավորող այլ միջազգային պայմանագրերի և ակտերի դրույթները` հաշվի առնելով նույն կետի երկրորդ և երրորդ պարբերությունները:
Մինչև Պայմանագիրն ուժի մեջ մտնելը՝ «Ժամանակավոր ներմուծում» մաքսային ռեժիմով ձևակերպված ապրանքների նկատմամբ կիրառվում է մաքսատուրքերի, հարկերի վճարումից լրիվ պայմանական ազատում: «Ժամանակավոր ներմուծում» մաքսային ընթացակարգը գործում է մինչև ապրանքները «Ժամանակավոր ներմուծում» մաքսային ռեժիմով ձևակերպելու դեպքում սահմանված՝ ժամանակավոր ներմուծման ժամկետների լրանալը՝ հաշվի առնելով Օրենսգրքի 280-րդ հոդվածով նախատեսված ժամկետների սահմաններում դրանք երկարաձգելու հնարավորությունը: 
Օրենսգրքի 283-րդ հոդվածի համաձայն՝ ներմուծման մաքսատուրքերի, հարկերի վճարումից լրիվ պայմանական ազատմամբ «Ժամանակավոր ներմուծում» մաքսային ընթացակարգով ձևակերպված ապրանքները մինչև ապրանքների ժամանակավոր ներմուծման ժամկետի լրանալու օրը Օրենսգրքով նախատեսվող կարգով և պայմաններով «Վերաարտահանում» կամ որևէ այլ մաքսային ընթացակարգով, բացառությամբ «Մաքսային տարանցում» մաքսային ընթացակարգի, չձևակերպելու դեպքում, ներմուծման մաքսատուրքերը, հարկերը ենթակա են վճարման ներմուծման մաքսատուրքերի, հարկերի գումարներին համարժեք չափով, որոնք վճարման ենթակա կլինեին այդ ապրանքները «Ներքին սպառման համար բացթողում» մաքսային ընթացակարգով ձևակերպվելու դեպքում՝ առանց հաշվի առնելու մաքսատուրքերի, հարկերի վճարման համար սահմանված սակագնային առանձնաշնորհումներն ու արտոնությունները, որոնք հաշվարկվում են մաքսային մարմնի կողմից՝ այն մաքսային հայտարարագրի գրանցման օրվանից, որին համապատասխան ապրանքները ձևակերպվել են «Ժամանակավոր ներմուծում» մաքսային ընթացակարգով՝ հանած մաքսատուրքերի, հարկերի վճարումից մասնակի ազատմամբ վճարված մաքսատուրքերի, հարկերի գումարները:
«Վարչական իրավախախտումների վերաբերյալ» ՀՀ օրենսգրքի 37-րդ հոդվածի համաձայն, մաքսային կանոնների խախտման վերաբերյալ գործերով վարչական տույժը կարող է նշանակվել իրավախախտումը հայտնաբերվելու օրվանից երկու ամսվա ընթացքում, սակայն ոչ ուշ, քան իրավախախտումը կատարվելու օրվանից 3 տարվա ընթացքում: Նույն օրենսգրքի 32-րդ հոդվածի համաձայն, տույժ նշանակելիս հաշվի են առնվում կատարված իրավախախտման բնույթը, խախտողի անձը, նրա մեղքի աստիճանը, գույքային դրությունը, պատասխանատվությունը մեղմացնող և ծանրացնող հանգամանքները: Հաշվի առնելով նշվածը՝ գործող օրենսդրությամբ սահմանված դրույթների շրջանակներում հնարավոր է կարգավորել օրենսդրությամբ սահմանված տուգանքները չնշանակելու հարցը:
[bookmark: _GoBack]Նախագծի նպատակն է Սիրիայի Արաբական Հանրապետության` ազգությամբ հայ քաղաքացիների կողմից Սիրիայի Արաբական Հանրապետությունից 2012 թվականի հուլիսի 1-ից հետո ընկած ժամանակահատվածում Հայաստանի Հանրապետություն ներմուծված ավտոմեքենաների մաքսային վճարների և օրենքով սահմանված կարգով մաքսային մարմիններին վճարման ենթակա այլ վճարների վճարման հետ կապված ֆինանսական ծախսերը կատարելու նպատակով՝ Հայաստանի Հանրապետության 2016 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդից ՀՀ կառավարությանն առընթեր պետական եկամուտների կոմիտեին հատկացնել 233,365.0 հազ. դրամ` որից մաքսավճարի գծով 2,142.0 հազ. դրամը: Նշված միջոցների ֆինանսավորման աղբյուր են հանդիսանում հարկային եկամուտների և պետական տուրքի գծով ավելացումը` 231,223.0 հազ. դրամ և 2,142.0 հազ. դրամ վերաբաշխման միջոցով` ի հաշիվ ՀՀ կառավարությանն առընթեր պետական եկամուտների կոմիտեի համար նախատեսված ծախսերի տնտեսված միջոցների (գործուղումների գծով պահպանման  ծախսեր):

4. Նախագծի մշակման գործընթացում ներգրավված ինստիտուտները և անձինք

			Նախագիծը մշակվել է ՀՀ ֆինանսների նախարարության և ՀՀ ԿԱ պետական եկամուտների կոմիտեի կողմից: 








Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆ, ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ  ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ՓՈՓՈԽՄԱՆ ՎԵՐԱԲԵՐՅԱԼ 

«Հայաստանի Հանրապետության 2016 թվականի պետական բյուջեում փոփոխություն, վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարությանն առընթեր պետական եկամուտների կոմիտեին գումար հատկացնելու մասին» ՀՀ կառավարության որոշման ընդունման դեպքում ՀՀ պետական բյուջեի ծախսերը և եկամուտները կավելանան 231,223.0 հազ. դրամի չափով: 


Տ Ե Ղ Ե Կ Ա Ն Ք

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2016 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՓՈՓՈԽՈՒԹՅՈՒՆ, ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2015 ԹՎԱԿԱՆԻ ԴԵԿՏԵՄԲԵՐԻ 24-Ի N 1555-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆՆ ԱՌԸՆԹԵՐ ՊԵՏԱԿԱՆ  ԵԿԱՄՈՒՏՆԵՐԻ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ 

«Հայաստանի Հանրապետության 2016 թվականի պետական բյուջեում փոփոխություն, վերաբաշխում, Հայաստանի Հանրապետության կառավարության 2015 թվականի դեկտեմբերի 24-ի N 1555-Ն որոշման մեջ փոփոխություններ և լրացումներ կատարելու և Հայաստանի Հանրապետության կառավարությանն առընթեր պետական եկամուտների կոմիտեին գումար հատկացնելու մասին» ՀՀ կառավարության որոշման ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

